
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

ENPLEGU, MERKATARITZA ETA TURISMO SUSTAPENAREN ETA 
FORU ADMINISTRAZIOAREN SAILA

Foru Gobernu Kontseiluaren 271/2020 Erabakia, ekainaren 23koa. Onespena ematea Arabako 
Foru Aldundiko Administrazio Orokorreko karrerako funtzionarioentzat gordetako lanpostuen 
zerrendaren aldaketari

Urriaren 30eko 5/2015 Legegintzako Errege Dekretuak, zeinak onesten baitu Enplegatu Publi-
koaren Oinarrizko Estatutuaren apirilaren 12ko 7/2007 Legearen testu bateratua, 74. artikuluan 
dio administrazio publikoek beren antolaketa lanpostu zerrenden edo antzeko antolamendu 
tresnen bidez egituratuko dutela.

Euskal Funtzio Publikoaren 6/1989 Legeak honela dio zioen adierazpenean: “Legeak sistema-
ren egituraketak oinarri duen muintzat jartzen ditu lanpostu zerrendak, administrazio karrerako 
funtsezko elementu, lansari sistemaren ardatzik garrantzizkoen eta, batez ere, administrazio 
egiturak arrazoibidetzeko eragile bilakatuz. Lanpostuak eratzeko erabili behar diren funtsezko 
irizpideak eta prozedura bideak ezartzen ditu legeak, baina lanpostu zerrenda horiek erakun-
dearen beharren benetako adierazpide izan behar dute beti eta horretan datza horien indarra. 
Ondorioz, lanpostu zerrenda horiek izaera dinamikoa dute eta horrek administrazio publikoaren 
helburuak betetzeak eskatzen duen etengabeko egokitze prozesuari jarraitu beharra dakar, 
beharrak aldatuz baitoaz”.

Antolamendu egituren, eskumenen eta lanpostuei esleitutako eginkizunen berezko ebo-
luzioak beharrezko egiten du lanpostu zerrenda (karrerako funtzionarioena zein behin-behineko 
langileena) era egokian moldatzea eta aldatzea.

Lanpostuak sortzeko ahalmena ematen duen aurrekontu gaitzeari dagokionez, kontuan 
hartu behar da zer xedatzen duen Lurralde Historikoaren 2020rako Aurrekontua gauzatzeko 
abenduaren 17ko 24/2019 Foru Arauak, langileen kudeaketari buruzko 24.2, 24.3, 24.4 eta 24.5 
artikuluetan:

“2020ko ekitaldian, lanpostuen zerrenda aldatzeko espedienteak honako kasu hauetan bes-
terik ez dira onartuko: ez da gastu gehikuntzarik sortu beharko, edo sortuz gero, kasuan kasuko 
gehikuntza bestelako lanpostuetarako kredituak murriztuz konpentsatu beharko da eta aurretik 
Ogasun, Finantza eta Aurrekontu Sailaren aldeko txostena beharko da.

Foru sektore publikoko erakundeen aurrekontu plantillaren muga erakunde horietako langile 
funtzionario eta lan kontratudun langile finkoen plazen guztirako agregatuari dagokio.

Gainera, foru arau horrek xedatzen duenez, “aurreko mugak ez du eraginik izango epai-
learen aginduz edo eskumen berriak eskuratzearen ondorioz edo kanporatutako edo azpikon-
tratatutako zerbitzuen zuzeneko kudeaketa hartzearen ondorioz sortzen edo aldatzen diren 
lanpostuetan. Era berean, ez da aplikatuko foru sektore publikoan aurretik harreman finkoa 
eta mugagabea duen langile funtzionarioa edo lan kontratuduna kontratatzen denean, ez egi-
turako lanpostuak edo plazak finkatzen direnean, ez eta foru arauak aldarrikatzen direnean, ez 
Gobernu Kontseiluak abagunekoak ez diren planak, programak eta jarduketa garrantzitsuak 
onartzen dituenean ere, behar den moduko finantzaketarik eduki ezean, funtzio publikoaren 
arloan eskumena duen organoak aldeko txostena eman ondoren (txostenak adierazi behar du 
ez dagoela lanpostu atxikipen ez langile esleipen berririk egiterik eta ezinezkoa dela langileak 
arrazionalizatzeko eta antolatzeko bestelako neurririk aplikatzea)”.

Halaber, artikulu honetako 2. apartatuko muga ez da aplikatuko honako hauek sortzean: 
sei plaza Arabako Foru Aldundiko Administrazio Orokorrean –horietako bosten helburua da 
egiturazko plazak edo lanpostuak betetzea…”.

Hasteko, Diputatu Nagusiaren Sailari dagokionez: Idazkaritza Teknikoko eta Herritarrak 
Atenditzeko Zerbitzuko administrari lanpostua (2048.001) amortizatuko da. Haren ordez, 
Idazkaritza Orokorreko teknikari legelari lanpostua (1374.001) sortzea proposatzen da.

Bigarrenik, Ogasun, Finantza eta Aurrekontu Sailean, Zeharkako Zergetako zerga kudeaketa 
teknikariaren lanpostua (1158.017) amortizatu da, gaur egun Balio Erantsiaren eta Zerga Be-
rezien Atalean dagoena. Aldi berean, proiektuetako laguntzako teknikariaren beste dotazio bat 
sortu da, 1208.003 kodearekin, Ogasun Zuzendaritzari atxikita.

Hirugarrenik, Aurrekontuen Foru Arauak gaitutako salbuespenak betez, Bide Azpiegituren 
eta Mugikortasunaren Sailean lanpostu berri bat sortu da, Garraio Ikuskaritzako Zerbitzuaren 
Unitatean egindako lanak sendotzeagatik; zehazki, Garraio Zerbitzuko sistema teknikariaren 
lanpostuaren dotazio bat sortu da (1456.001).

Ingurumen eta Hirigintza Sailean, Ingurumen eta Hirigintzako Idazkaritza Teknikoko teknikari 
legelari lanpostua sortzea proposatzen da (1375.001). Haren ordez, 1542.003 lanpostua amor-
tizatuko da, Ingurumen eta Biodibertsitateko jagolea, hutsik dagoena titularrak erretiroa hartu 
zuenetik. Era berean, Kultura eta Kirol Sailean, eta kultura ekintzako erdi-mailako teknikariaren 
lanpostuei dagokienez, B gidabaimena eduki behar da.

Azkenik, Giza Baliabideak Arrazionalizatzeko Plana onetsi zuen abenduaren 21eko 69/2018 
Foru Dekretuaren ondorioz, Administrazio Orokorreko eskalako, administrarien azpieskalako, C 
taldeko, C1 azpitaldeko langileen barne sustapena egin zen, Administrazio Orokorreko eskalako 
kudeaketa azpieskalako A taldeko A2 (B) azpitaldean sartzeko. Prozesu horren ondorioz, beha-
rrezkoa da lanpostu horien ezaugarriak aldatzea; izan ere, lanpostu horien titularrak lanpostuz 
igo dira, eta lanpostu horiek dagozkien eskaletara egokitu behar dira lanpostuen zerrendan.

Aldaketa horrek, lehenik eta behin, Leihatila Bakarreko administrari dotazioei eragiten die, 
hau da, 1344 funtzio kodea duten dotazio guztiei; guztira, 14 dotazio. Horietan guztietan, Admi-
nistrazio Bereziko eskala, Zerbitzu Bereziak, Egiteko Bereziak eskala ezabatzen da (221 kodea 
literalen taulan).

Zatikapenetako administrariari dagokionez (1345, 001 eta 002 dotazioak), administrari li-
kidatzaileen dotazioei dagokienez, zuzeneko edo zeharkako zergetakoak izan (1342 eta 1343), 
zerga agenteari dagokionez (1346) eta zerga agente laguntzaileari dagokionez (1561), ezabatu 
egin da Egiteko Berezien eskala. Hala ere, guztietan gehitu behar da Administrazio Orokorreko 
eskala, Kudeaketa azpieskala (15 kodea literalen taulan).

Aldaketa horiek ez dakarte, inola ere, Lanpostuen Zerrendan jasotako gainerako atalak 
aldatzea, ezta lanpostuen eduki funtzionala aldatzea ere.

I. eta II. eranskinetan zehazten dira, hurrenez hurren, kentzeko eta sortzeko proposatzen diren 
lanpostuen ezaugarriak. III. eranskinean aldatu beharreko lanpostuak azaltzen dira, eta IV. erans-
kinean, berriz, aldaketa egin ondoren zerrendan nola ageri diren ikus daiteke.

Alegazio izapidea bete da eta negoziazioa gauzatu da sindikatuetako ordezkariekin, honako 
arau hauetan xedatutakoaren arabera: urriaren 30eko 5/2015 Legegintzako Errege Dekretua, 
zeinak onesten baitu enplegatu publikoaren oinarrizko estatutuaren legearen testu bateratua, 
eta Eusko Jaurlaritzaren apirilaren 15eko 86/1997 Dekretua, zeinak arautzen baitu Euskal Au-
tonomia Erkidegoko herri administrazioetan euskararen erabilera normalizatzeko prozesua.

Aginduzko txostenak ikusita eta haiek direla bide, Arabako diputatu nagusiak proposatuta, 
eta kontuan edukita Euskal Funtzio Publikoaren uztailaren 6ko 6/1989 Legeak 6.1.e) artikuluan 
ezartzen duena, Arabako Foru Aldundiaren Sailak zehazten dituen Diputatu Nagusiaren uztai-
laren 5eko 324/2019 Foru Dekretuak ezartzen duena, Funtzio Publikoaren Eskumenak ezartzen 

dituen Diputatuen Kontseiluaren uztailaren 30eko 154/1993 Foru Dekretuak ezartzen duena, 
eta funtzio publikoan eskumena duen sailaren egitura organiko eta funtzionala onesten duen 
Diputatuen Kontseiluaren otsailaren 9ko 10/2016 Foru Dekretuak ezartzen duena, honako hau:

ERABAKIA

Lehenengoa. Onespena ematea Arabako Foru Aldundiko karrerako funtzionarioentzat gor-
detako lanpostuen zerrenda aldatzeari, ondoren xedatutakoaren arabera:

- I. eranskinean jasotzen den lanpostua kentzea.

- II. eranskinean jasotzen diren lanpostuak sortzea.

- III. eranskinean jasotzen diren lanpostuak aldatzea, IV. eranskinean jasotzen diren ezauga-
rriak kontuan hartuta.

Bigarrena. Erabaki honek Gobernu Kontseiluak onesten duen egunaren hurrengotik aurrera 
izango ditu ondorioak, ALHAOn argitaratzen den eguna gorabehera.

Hirugarrena. Erabaki honen aurka administrazioarekiko auzi errekurtsoa aurkez daiteke 
Vitoria-Gasteizko Administrazioarekiko Auzien Epaitegian, agindua argitaratu eta hurrengo 
egunetik bi hilabete pasatu baino lehen, edo, bestela, berraztertzeko errekurtsoa ebazpena 
eman duen erakundearen aurrean, hilabete pasatu baino lehen, uztailaren 13ko 29/1998 Legeak, 
Administrazioarekiko auzien jurisdikzioa arautzen duenak, 46.1 artikuluan ezartzen duenarekin 
bat etorriz (horrekin lotuta dago urriaren 1eko 39/2015 Legeak, herri administrazioen araubide 
juridikoaren eta administrazio prozedura erkidearenak, 123. artikuluan ezartzen duena).

Vitoria-Gasteiz, 2020ko ekainaren 23a

Diputatu nagusia
RAMIRO GONZÁLEZ VICENTE

Bigarren diputatu nagusiordea eta Enplegu, Merkataritza eta 
Turismo Sustapenaren eta Foru Administrazioaren Saileko foru diputatua
CRISTINA GONZÁLEZ CALVAR

Funtzio Publikoko zuzendaria
ADOLFO LANDER VERA

